
Droichead - Scóir Chaighdeánacha a Thuiscint – Iar-bhunscoil 

 

Tá treoir le fáil i gCiorclán 0014/2017 faoi scrúduithe caighdeánaithe i mbunscoileanna 

agus in iar-bhunscoileanna. Deirtear sa chiorclán go bhfuil cead ag scoileanna 

trialacha caighdeánaithe a úsáid chun feidhmíocht na scoláirí a scagthástáil agus a 

shainaithint i litearthacht agus uimhearthacht. Tá cead ag scoileanna triail cumais 

chognaíoch a úsáid (CAT-4 mar shampla) do scoláirí nua na chéad bhliana ina 

gcuirtear na scóir chaighdeánacha le chéile. Tá sé tábhachtach go bhfuil cleachtadh 

ag na múinteoirí ar réimse na scór agus ar a gciallaíonn siad. Mar sin féin, deirtear sa 

Ciorclán nár cheart torthaí na dtrialacha a úsáid mar léiriú iomlán ar chumas scoláire; 

níor cheart tátal a bhaint as an toradh ar aon triail amháin leis féin. Ba cheart 

machnamh a dhéanamh ar fhaisnéis eile i bpáirtíocht le torthaí trialacha, faisnéis 

amhail; ionchur ó thuismitheoirí, tuarascálacha síceolaíochta/teiripe saothair, faisnéis 

ó bhunscoileanna agus ó mhúinteoirí. (NEPS, 2010)  

 

Is iondúil go mbíonn réimse na scór caighdeánach ó 55 go 145. Déantar cur síos sa 

tábla thíos ar an méid atá le baint as na scóir chaighdeánacha éagsúla maidir le 

gnóthachtáil an scoláire sna scrúduithe. 

 

 
 

Más rud é go bhfuil scór caighdeánach ag scoláire idir 90 agus 109 mar shampla, is 

ionann feidhmíocht an scoláire sin agus an mheánfheidhmíocht. Léirítear sa tábla 

thíos go bhfuil scóir chaighdeánacha ag thart ar leath na scoláirí in Éirinn sa raon seo.  

Sonraítear i 

gCiorclán 45/2014 go bhfuil dualgas ar bhunscoileanna úsáid a bhaint as Pas 

Oideachais agus iad a chur ar aghaidh chuig an iar-bhunscoil ábhartha i ndiaidh 

dhearbhú an chlárúcháin.  (ROS, 2014) Is minic a dhéanann na bunscoileanna taifead 

ar gnóthachtáil an scoláire i dtrialacha caighdeánaithe ach úsáid a bhaint as scóir 

STen.  

 

B’fhéidir go bhfeicfeá scóir STen ar Phas Oideachais scoláire le linn dó a bheith ag 

aistriú ó bhunscoil go dtí iar-bhunscoil (CNCM, 2020).  

 

Tá scála na scór STen idir 1 agus 10. Déantar cur síos sa tábla thíos ar na scóir STen 

éagsúla. 

